
Доллар — 81,59

Евро — 89,48
Валютёйы аргъБоныхъёд Хурыскаст — 05,18

Хурныгуылд — 18,46Боны дёргъ — 13,34
Республикёйы гидрометцентр куыд хъусын кёны, афтёмёй абон, 18 апрелы, нё

уардзён. Уёлдёфы температурё республикёйы — 13-18 градусы хъарм, Дзёуджы-
хъёуы — 15-17 градусы хъарм. 12 +

2023 азы 18 апрел — хуымгёнёны мёйы 18 бон, дыццёг Аргъ 10 сомы

Ёрдзы хорзёх нёхицёй аразгё у

ЁЁццёёггёёллоонн ёёввззааггыылл ааддёёййммаагг ззооннддыы
ммёёссыыгг ннёё ссааммааййддззёённ ..

ТЫБЫЛТЫ Алыксандр

РАЦАРЁЗТ

“Пищевик” байгом

Адёмён социалон, ме-
дицинон ёмё психологон
ёххуыс кёныны хъуыддёг-
тём цёст даргёйё, фонд
санаторон-курортон дзё-
бёхкёнынады, стёй ахуы-
рад ёмё куыст дёттыны
къабёзты фарстатё лыг
кёндзён.
Ныридёгён фондён

хъёугё бёстыхай ссард-
той, стёй бафидауыны
фёстё Уёрёсейы Прези-
денты цур Адёмон хёдза-
рад ёмё паддзахадон
службёйы академийы
ахуырад чи ацёудзён, со-
циалон цёстдарджыты бы-
нёттём 25 ахём кандида-
турёйы нёмттё сбёлвырд
кодтой. Цёстдарджыты
хёс уыдзён сёрмагонд
ёфсёддон операцийы ар-
хайджыты алы бинонтём
дёр цёст дарын.
Алы муниципалон иугон-

ды дёр фонды регионалон
филиалы куыстён уавёртё
саразын ёмбёлы. Уё зёр-
дыл уын лёууын кёнём:
ацы азы февралы Федера-
лон Ёмбырдён Ныстуан
хъусын кёныны рёстёг
Уёрёсейы Президент
Владимир Путин бахаста
сёрмагонд ёфсёддон
операцийы архайджытён
ёххуысы уёрёсейаг фонд
саразыны фёндон, ацы
мёй та къух ёмбёлгё Ука-
зы ёрёвёрдтой.
Ацы хабар фехъусын

кодта нё республикёйы
Сёргълёууёджы ёмё
Хицауады пресс-службё.

Нё уацхёссёг

Ёххуысы фонд
Сёрмагонд ёфсёддон

операцийы архайджытён
ёххуысы регионалон фонд
"Фыдыбёстёйы хъахъ-
хъёнджытё" байгом кён-
дзысты Цёгат Ирыстоны.

Фидёны дипломаттимё
дзургёйё, Сергей Меняйло
фёбёрёг кодта Цёгат
Ирыстоны рёзт, йё эконо-
микё, туризм, егъау инве-
стицион проекттё царды
уадзыны нысантё. "Алы
регионы дёр ис, историон
ёгъдауёй чи сфидар,
ахём экономикон къабёз-
тё, Ирыстонён уыдон сты
туризм, хъёууон хёдза-
рад, промышленност. Аг-
ропромышленносты мах
царды уадзём цалдёр
проекты. Уыдонимё сты,

"Хъазахъхъаг хутор"-ы
тагъд рёзгё фёткъуыйы
цёхёрадёттё ёмё дыргъ-

ёфснайёнтё, коопертив
"Де-Густо", балергёсагда-
рён фермё. Туризмы
рёзтён мах цалдёр
ахъаззаг проекты царды
уадзём  — алы афонты ку-
сёг "Мамысон", тематикон
"Аланыстон-парк" ёмё
ёндёртё. Уыдон хаст сты
РЦИ-Аланийы экономикон
рёзты хуызмё ёмё сё
царды уадздзыстём", —
фёбёрёг кодта республи-
кёйы Сёргълёууёг.
Республикёйы разамо-

нёг ма рёгъмё рахаста

нырыккон политикон цауты
рёстёг адёмты ‘хсён
ахастдзинёдтё, уыдон
регионты цардыл куыд

фёзындзысты, уыдёттё.
Республикёйё цы хёдбар
батальон архайы сёрма-
гонд ёфсёддон опера-
цийы, хёстё куыд ёххёст

кёнынц, уый дёр бёстон
радзырдта. Йёхёдёг
сёрмагонд ёфсёддон
операцийы бынаты куыд

сёмбёлы, цавёр хъуы-
дытё йём сёвзёры, ёф-
сёддонтё сёхи куыд да-
рынц, уыдёттё лёмбынёг
дзырдта.
Институты студенттё

радтой фарстытё йё рай-
гуырён Алагиры скъолайы,
йё фыд-фронтовикы, рес-
публикёйы дарддёры
рёзты тыххёй. Республи-
кёйы хъёздыг культурон
ёмё историон бынтё
бахъахъхъёныны тыххёй
фарстён Сергей Меняйло
радта ахём дзуапп: "Куль-
турёйы бындуры ис ёвзаг,
мах царды уадзём ёвзаг
бахъахъхъёныны ёмё
рёзты программё. Культу-
рёйы бынты объектты тых-
хёй хыгъд нём ис, рёс-
тёгёй-рёстёгмё йём
ёфтауём, сё иу хай
рацаразинаг у, иннётё
сты консерваци хъуаг. Нё
размё лёууы культурон
ёмё историон бынтё ра-
иртасыны ёмё сё хыгъд-
тём бахёссыны хёс. Уёд
сбёрёг уыдзысты хъахъ-
хъёнён бынёттё", — ба-
цамыдта республикёйы
разамонёг.
Мёскуыйаг уёлдёр

ахуыргёнёндонмё ба-
цёугёйё уал Сергей
Меняйло фембёлд йё
ректор  Анатолий Торку-
новимё. Ныхас бацахста
дыууёвёрсыг ахастдзи-
нёдты фарста. Ёппёт
фёзилёнтё, бадзырдтё
сбёрёг кёндзысты ём-
гуыстады тыххёй разыйы
гёххётты. Хъуыддаг кё-
ронмё бантысдзён Бе-
тъырбухы дунеон экономи-
кон форумы, июны.

РЦИ-Аланийы 
Сёргълёууёджы
ёмё Хицауады 
пресс-службё

Ёргом ныхас

Студенттимё фембёлд 
Мёскуыйы

РЦИ-Аланийы Сёргълёууёг Сергей МЕНЯЙЛО,
Мёскуыйы кусёг балцы уёвгёйё, фембёлд Уёрёсейы
Фёсарёйнаг хъуыддёгты министрады Мёскуыйы адём-
ты ‘хсён ахастдзинёдты институты студенттимё, дзуап-
пытё радта сё фарстытён. Уый фёстё йын фадат уыд
алайнаг ёхсёнады минёвёрттимё аныхас кёнынён.

Аудынад

Заводы поселочы цы зиу ракодтой, уый
тыххёй радзырдта бынёттон администра-
цийы сёргълёууёг ДЖИГОЛАТЫБатрадз.

"Куадзёны агъоммё 31, 34-ём астёук-
каг ёмё музыкалон скъолатё, 178 ёмё
84-ём рёвдауёндёттё скодтой зиу.
Бафснайдтой сё алфамбылай, чъырёй
сцагътой бёлёстё, парк ёфснайынмё
сём фёкастысты поселочы цёрджытё.
Бырёттё бынатмё фёхёццё кёныны
техникёйё сём фёкаст Парламенты де-
путат Битарты Алик.
Мёхи ёмё цёрджыты номёй йын ар-

фё кёнём", — загъта сёргълёууёг. Ёр-
тё бонмё сын бантыст 300 бёласёй
фылдёр чъырёй сцёгъдын, фараст ма-
шинёйы та бырон аластой уёлмёрдтёй,
куыст цёуы дарддёр.

Нё уацхёссёг

Зиу

Бафснайдтой сё алфамбылай

Арёзтад ёмё архитекту-
рёйы министр Моргуаты
Константин куыд радзырд-
та, афтёмёй хъуамё комп-
лексы уа фондз фарастуё-
ладзыгон хёдзары, коммер-

цион бёстыхёйттё хё-
дзёртты хуылфы арёзт
уыдзысты. Сё иу арёзт ёр-
цыд, бынаты ма уыдзён
коммерцион бёстыхай дёр.
Ёфстауы хардзёй инжене-
рон хызтё, канализацион
коллектор, донуадзён  ара-
зынц, йё цёттёдзинад
хёстёг у 80 процентмё.
Кольбусы уынджы ма фё-
зындзён фистёгёй цёуён
хид. Ацы аз Терчы былгё-
ронмё дёр базилдзысты.

Инвестицион проекты
нысангонд инфраструкту-
рёйён федералон бюдже-
тёй республикё 2022-2023
азты райсдзён 251 милуан
сомы бюджетон ёфстауы

хуызы. Дзанайты Барис
куыд бафиппайдта, афтё-
мёй арёзтад цёуы нывыл,
аразджытё йё хъуамё йе
‘мгъуыдмё сцёттё кёной.
Хицауады Сёрдар сёвёрд-
та куыстытё хёрзхъёд
скёныны хёс.

"Бюджетон инфраструк-
турон ёфстау скодтой фе-
дералон ёмвёзады. Уый
фёрцы республикё инвес-
торты цур балёудзён, цар-
ды рауадздзён арёзтадон

объекттё. Ёдёппётёй
2025 азмё мах райсдзыс-
тём 1,5 миллиард сомы.
Цёгат Ирыстон ма цёттё у
2023-2024 азты уёлёмха-
сён бюджетон ёфстау рай-
сынмё", — загъта Хицауады
Сёрдар.
Уый ма аразджытён ба-

фёдзёхста нырыккон социа-
лон инфрастурктурёйы рёзт
нымайыны хёстё. Хъуамё
базилой цёугёдоны былгё-
рёттём, адём дзы куы тез-
гъо кёной, уёд хъуамё сё-
хи хорз ёнкъарой.
Цёгат Ирыстон 2022-

2023 азты бавнёлдта цып-
пар инфраструктурон проек-
ты царды уадзынмё. Спай-
да кодта бюджетон ёфста-
уёй. Фёрёзтё сты 811,2
милуан сомы. Уыдоны фёр-
цы фёзындзён туризмы
ёмё цёрёнуётты арёзта-
ды инфраструктурё. Ком-
коммё — Терчы былгёрёт-
ты цёрёнуётты ёмё ком-
мерцион арёзтад, Дзёу-
джыхъёуы цёгат-ныгуы-
лёйнаг хайы цёрёнуётты

арёзтад, аква-парк "Аква-
сити" ёмё Дёргъёвсы
хъёуы туристон комплекс
"Къёхтысёр"-ы инфра-
структурё.
Ноджыдёр ма 620 мил-

уан сомы райсдзысты 2024-
2025 азты. Спайда сё кён-
дзысты Дзёуджыхъёуы цё-
рёнуётты социалон ёмё
инженерон инфраструкту-
рёйы арёзтады.

БУТАТЫ Эльзё

Кусёг балц

Арёзтад 
ёфстёутты фёрцы

РЦИ-Аланийы Хицауады Сёрдар ДЗАНАЙТЫ Барис
бабёрёг кодта цёрёнуётты арёзтад Дзёуджыхъёуы.
Арёзтад цёуы Терчы былгёрон, пайда кёнынц бюдже-
тон инфраструктурон ёфстёуттёй.

Ивгъуыд азимё абаргёйё,
2023 азы Цёгат Ирыстоны эко-
номикёмё инвестицитё цас ёр-
бацёудзён? 

— Ёрвылаз дёр, национ рейтингы
нё республикё хуыздёртимё ны-
мад ёрцёуы. Зёгъём, 2022 азы,
инвестортё фылдёр се 'ргом кё-
дём здахынц, уыцы 34 регионы ном-
хыгъды мах уыдыстём 14-ём рён-
хъы. Социалон къабазы ёмё ён-
дёр ёфтиёгты фёрцы ивгъуыд аз
инвестицитё ёрбацыд 43,3 мил-
лиард сомы, кёнё 8,4 проценты
фылдёр. 2023-2025 азты та инвес-
тицитё нё экономикё ёмё социа-
лон къабазмё 6,7 проценты фё-
фылдёр уыдзысты.

— Инвестицион проектты 'хсён
ахсджиагдёртё кёцытё сты,
стёй сын ёхца цас бахъёу-
дзён?

— Ёхсызгонёй зёгъдзынён,
ныртёккё 37 егъау инвестицион
проектыл кёй цёуы куыст, сё аргъ
у 30 миллиард сомы бёрц, уымёй
уёлдай ма 17,6 миллиард сомы аргъ
фондз инвестицион проекты ёнё-
мёнгёй царды уагъд  ёрцёудзыс-
ты.
Мёздёджы районы арёзт ёр-

цёудзён стыр агрокомплекс цал-
дёр дёлхайадимё. Ёхсынёнёй,
рапсёй, нартхорёй, сояйё, горчи-
цёйё зети кём кёной, уыцы завод

суткёмё дётдзён 200 тоннёйы
хъёугё продукци. 
Комплексы дыккаг завод та цёт-

тё кёндзён ёмхёццё холлёгтё
фосдарынады къабазён. Ёппёт
хъарутёй куы ёркуса, уёд сахатмё
уадздзысты 5 тоннёйы холлаг. Ацы
проекты аргъ у 2,7 миллиард сомы. 
Ныртёккё кондитерон, ёхсыры

продукци, косметикё, гёрзтёхсён,
суанг фармацевтикёйы къабёзты
ёхсызгонёй хъёуы, моноглицерид-
тё кёй хонынц, уыцы ёфтауинёг-
тё. Уёрёсейаг ёхсынёны сыгъ-
дёггонд зети ёмё глицеринёй кём

пайда кёндзысты, уыцы ног куыст-
уат "Эмлан"-ы уадздзысты цалдёр
хуызы моноглицеридтё. Проекты
иумёйаг аргъ у 4 миллиард сомы.
Ацы ёмё ёндёр проектты фёр-

цы нё республикё схиздзён бёр-
зонддёр экономикон ёмвёзадмё. 
Туризм, транспорт, агропромыш-

леннон комплексы райрёзтён иу-
мёйагёй лёвёрд ёрцёудзён 64
миллиард сомёй фылдёр.
Иугёр арёзт куы ёрцёуой, уёд

2030 азмё ёнёбюджетон ёхцатё
ёрбаздахдзыстём 54 миллиард со-
мы, авд мин адёймагён та фёзын-
дзён куысты ног бынёттё.
Хёстёгдёр рёстёг РЦИ-Ала-

нийы ёркусдзён балергёсаджы се-
лекцион центр, фёуёрёхдёр уы-
дзён дыргъдётты фёзуат. Халсар-
тё  афёдзмё 50 мин тоннёйы фыл-
дёр уыдзён, базарадмё афёдзмё
ёрвитдзыстём 30 мин тоннёйы
фылдёр кёсаджы хуызтё. 

— Туризмы къабазы ма цы
ивддзинёдтё ёрцёудзён?

— Дарддёр арёзтадон куыстытё
цёудзысты туристон-рекреацион
комплекс "Мамысон"-ы, куыст цёуы
ёппётрёстёгон-тематикон "Ала-
ныстон парк"-ы, 2025 азмё, цёмёй
туристты нымёц фёфылдёр уа, уый
тыххёй нём Дыгургомы фёзын-
дзён туристон-рекреацион комп-
лекс "Хёххон Дыгур".
Бирё ивддзинёдтё ёрцёудзён

промышленнон къабазы дёр.

Ныхас ныффыста
ГУГКАТЫ Жаннё

Пресс-конференци

Ног экономикон ёмвёзадмё
Нё республикёйы экономикон райрёзты фарстатё, фыццаградон

инвестицион проекттё ёмё ёндёр ахсджиаг фарстатыл ныхас цыд
РЦИ-Аланийы экономикёйы министр КУЧИТЫ Зауыр ёмё дзыллон
хабархёссёг фёрёзты минёвёрттимё фембёлды рёстёг.

Ныхас цёуы фонтантё
"Нимфа" ёмё "Трубайыл
хъазёг лёппу"-скульпту-
рётыл. Уыцы рёстёг
фонтан "Кёсаглас"-ы та
рацарёзты куыстытё
кёндзысты дёргъвётин
рёстёг: майы бёрёг-
бёттём уал скусдзён,
фонтаны бынаты ёвёрд
рёстёгмёйы конструкци.
Иннё сёйраг куыстытё
та кёронмё фёуыдзысты
фёззёджы.
Горётаг фонтантё тра-

дицион уагёй скусынц 1
майы.

Нё уацхёссёг

Фонтанты
нывылад

Майы бёрёгбёттём,
Дзёуджыхъёуы Центрон
парчы дыууё фонтаны
кёронмё цалцёггонд ёр-
цёудзысты. Уый тыххёй
фехъусын кодта горёты
администрацийы пресс-
службё. 

Цалцёг

Фёрёзты фёрцы ны-
сан кёнынц 43 фёндаджы,
фондз километрмё ‘ввахс
къахвёндёгтё ёмё 300
хёдтулгёты лёууён бы-
нёттё сцалцёг кёнын.
Куыстытё ёххёст кё-

нынмё бавнёлдтой, уый
тыххёй ёхсёнадон сове-
ты ёмбырды фехъусын

кодта Дзёуджыхъёуы ад-
министрацийы Транспор-
ты ёмё фёндёгты арёз-
тады управленийы хицау
Гётциты Артем.

"Ныридёгён куыстытё
цёуынц Лагкуйы-фырты
уынджы, йё ёртыццаг хай
уал арёзт у, иннётём
бавналдзысты, куыстытё

чи кёндзён, уый куы сбё-
рёг уа, уёд. Куыд хъуыды
кёнын, афтёмёй майы
цадёггай рахиздзыстём
иннё уынгтём. Алцы дёр
цёуы пъланмё гёсгё,

сёвзёры коммуникаци-
тимё баст фарстатё, ба-
зёронд сты ёмё ато-
нынц, уый та куыст къуы-
лымпы кёны, фылдёр кё-
нынц хёрдзтё дёр", —
зёгъы Гётцийы-фырт.

РУБАЙТЫ Нелли

Кинонывтё, репортаж-
тё ёмё цыбыр видеотё
аразыны хъуыддагмё ёр-
гом чи здахы, фестивалён
фадёттё саразёг адём
фестивалы архайынмё
ахём скъоладзауты хо-
нынц.
Ацы азы 3-11 июлы Гор-

но-Алтайскы чи ацёудзён,
уыцы дзыллон мадзалы
архайдзысты 12-18-аз-
дзыд ёнахъомтё. Фести-
вал фыццаг хатт дихгонд
уыдзён мёнё ахём
фондз къабазыл:

— "Хъазён кино";
— "Цёрёгойты кино";
— "Документалон ки-

но";

— "Форматтё" (видео-
репортажтё, видеоблог-
тё, ток-шоу, вайнтё, ви-
деоцёстдардтё, видео-
подкасттё, стендап, стёй,
социалон кёнё вирусон
роликтё);

— "Кинокафт".
Фестивалы архайджыты

хёс у къабаз равзарын,
хёслёвёрд сёххёст кё-
нын, куырдиат барвитын
ёмё конкурсон ёвзёрсты
бёрёггёнёнтём бан-
хъёлмё кёсын. Фестива-
лы раздзогтё ёмё йё
курдиатджындёр архай-

джытё ахуырад дарддёр
ахёццё кёнынён, науёд
сфёлдыстадён ифтонг-
гёрзтё балхёнынён
райсдзысты ёхцайы
гранттё. Грантты иумёйаг
фонды бёрц у 2,5 милуан
сомы.
Ёппёт Уёрёсейё

зондамонджытимё иумё
150 ёнахъомы кёдём
ёрбацёуынц, "Фидёны
айдён" банымайён ис
куысты алыхуызон хуызтё
— кино ёмё видеоблогтё
аразын куыд хъёуы, уый
тыххёй мастер-класстёй,
стёй къуырийы кинорад-
тёй ахём егъау ёппёт-
уёрёсеон фестивалты онг
— иугёнёг киноахуырадон
проектыл.

Арёзтад

Цалцёгмё — 
23 фёндаджы

Дзёуджыхъёуы фёндёгты цалцёгён ацы аз ра-
дих кодтой 746 милуан сомы, уыдонёй 570 — фе-
дералон программё "Безопасность и качество дви-
жения", 176 милуаны — республикон бюджетёй.

Ацы хабар фехъусын кодта Цёгат Ирыстоны цё-
рёнуатон-коммуналон хёдзарады, артаг ёмё энер-
гетикёйы министр Таматы Майрён.
Бёрнон адёймаджы ныхасмё гёсгё, Уёрёсейы

Регионалон рёзты хицауадон къамисы президиум
Алагиры тёвдифтонгады системё сног кёныны про-
ектыл сразы.
Национ фёрныгады фонды фёрёзты хардзёй

проект сёххёст кёнынмё хъавынц дзыллон-ба-
радон компани "Фёзуётты райрёзты фонд"-ы
фёрцы.

— Федералон ёмвёзадыл кёуыл бакуыстой, про-
ект ёххёст кёнынц ахём ног фёткмё гёсгё. Цё-
гат Ирыстон фёлварён регионты номхыгъдмё кёй
бахастой, уый фёрцы нын уыдзён бирё азты дёр-
гъы алагирёгты тыхсынгёнёг фарста рёвдз ёмё
хёрзхъёдёй алыг кёныны фадат. Ацы хъуыддаджы
ёппёт архайджытё сё хёстё хъуамё ёнаиппёй
ёххёст кёной, — загъта Цёгат Ирыстоны Хицауады
Сёрдар Дзанайты Барис.

Нё уацхёссёг

Коммуналон хёдзарад

Тёвддёттёнты 
рацарёзт

Алагиры 21 тёвддёттёны рацараздзысты, 15 бло-
кон-модулон тёвддёттёны ёмё 1123 метры дёр-
гъён тёвдуадзён хызтё фёфидар кёндзысты, стёй
6 базёрондуёвёг тёвддёттёны сёхгёндзысты.

Талатё садзыны куысты архайдтой педагогтё
ёмё ахуырдзаутё. Алы тала дёр банымайён ис
хёсты быдырёй марбаздёхёг адёмы номарёны
ёвдисёныл.

— Бёлёстё рагёй дёр нымад сты зёххыл цард
дарддёр хёццё кёныны ёвдисёныл ёмё хёсты
номарёныл. Алы азты не скъола каст чи фёци, уыцы
адём, се 'фсёддон хёс Афганистаны, Цёцёны
ёмё Сирийы, ныр та — Украинёйы ёххёст
кёнгёйё, сабырдзинад хъахъхъёдтой, — зёгъы
дзыллон мадзалён фадёттё саразёг ахуыргёнёг
Муриты Маргаритё.
Зайёгойтё садзыны хъуыддаджы архайдтой Цё-

гат Ирыстоны Салдётты ныййарджыты комитеты
сёрдар Татьянё Днепровская, стёй фёмардуё-
вёг хъёбатырты хиуёттё. 

Нё уацхёссёг

Акци

Номарён аллей
Дзёуджыхъёуы 18-ём скъола каст чи фёци ёмё

службёйы хёстё ёххёст кёныны рёстёг чи фё-
мард, уыцы адёмы рухс нёмтты кадён ахуыргёнён-
доны фёзуатыл аразын райдыдтой номарён аллей.

Ацы сылгоймаджы ах-
хосджын кёнынц Уголовон
кодексы 159-ём статьяйы
3-ём хайы ("Куысты бына-
тёй пайда кёнгёйё,
цёстфёлдахён ми бакё-
нын") амынд фыдракёнд
саразынёй. Слестгён-
джыты ныхасмё гёсгё,
арёзтадон кусёндоны ра-
замонёджы бынат ахс-
гёйё ёмё Суададжы
Культурёйы хёдзар бын-
дуронёй цалцёг кёныны фёдыл паддзахадон фи-
дыд ёххёст кёнгёйё, сылгоймаг ёххёстгонд
куыстыты тыххёй заказгёнёгён кёй бавдыста, уы-
цы акты фыст уыдысты куыстыты бёрцы тыххёй
мёнг бёрёггёнёнтё.
Проектон-аргъон гёххёттытём гёсгё, куыстыты

хицён хуызтё ёххёстгонд не 'рцыдысты.
Амынд гёххёттытём гёсгё, заказгёнёг арёзта-

дон кусёндоны хыгъдмё ёнёбындурёй кёй бар-
выста, гуырысхойаг сылгоймаг йёхиуыл бахардз
кодта 220 мин сомёй фылдёр уыцы ёхцатё.
Уголовон хъуыддаг барвыстой Алагиры районы

тёрхондонмё бёстон ыл ёрныхас кёнынмё.
Уымёй уёлдай, прокуратурё тёрхондонмё бар-

выста Уголовон-процессон кодексы 44-ём статьямё
гёсгё зианы аргъ бафидыны тыххёй куырдиат.

РЦИ-Аланийы Прокуратурёйы 
пресс-службё 

Барад 

Ёхцайы давд
Алагиры районы прокуратурё бынёттон

сылгоймагыл арёзт уголовон хъуыддаджы зы-
лынгёнёг хатдзёг сфидар кодта.

Куырдиёттё

Фёндзём ёппётуёрёсеон фестивал "Фидё-
ны айдён PRO"-йы архайыны фёдыл куырдиёт-
тё исын райдыдтой. Куырдиёттё барвитён ис
ацы мёйы кёронмё сайт https://зеркалобуду-
щего.рф/-мё. 

Фёсивёд — фестивалмё

Спортивон объект са-
рёзтой 80 азы размё,
рёстёг ыл рацыд ёмё
заууат уавёрмё ёрцыд.
Йё рацарёзты фёстё
дзы ныр фадёттё фё-
зынд спорты алы хуызтёй
архайынён. "Бирётё
хъуыды кёнынц, стадион
раздёр цы хуызы уыд,
уый. Иумё йё кёй
бахъахъхъёдтам, кёй сног
кодтам, уый мын ёхсызгон
у. Нё фёсивёдён ёмё
сывёллёттён стадион сё
удты хъаруйы рёзтыл кёй
фёзындзён, уый мё уыр-
ны. Уё алкёмён дёр ар-

фё кёнын!", — загъта
республикёйы Сёргъ-
лёууёг.
Беслёны Маисон ком-

бинат куы скуыста, уёд
дзы фёзынд стадион дёр.
Фёстаг азты нал куыста,
"Физикон культурё ёмё
спорты рёзт"-ы пад-
дзахадон программёмё
гёсгё йём 2022 азы
рацаразынмё бавнёлд-
той. Ныртёккё стадион
бындуронёй рацарёзтой,
спортуарзджытё дзы ёх-
сызгонёй архайдзысты.
Фёзынд дзы администра-
тивон-цардыуаджы комп-

лекс, тренировкётё кё-
нён зал, дзаума ивён
ёмё хинайён хатёнтё.
Футболон фёзмё ба-

зылдысты, трибунё конд у

згъёры конструкцитёй, ис
дзы дыууё мин бынаты.
Стадионы цур бынат ис
машинётё ёвёрынён,
ёндёр хъёугё скондтё
дзы сарёзтой. РЦИ-Ала-
нийы Сёргълёууёг аны-
хас кодта спортсментимё,
тренертимё. Кадджын уа-
вёры стадион куы байгом
кодтой, уёд дзы уыд фут-
болон хъазт Рахизфарсы
ёмё Кировы районты ко-
мандёты 'хсён.

РЦИ-Аланийы
Сёргълёууёджы
ёмё Хицауады 
пресс-службё

Нысантё

Стыр рацарёзты фёстё Беслёны байгом стади-
он "Пищевик". Уый тыххёй Рахизфарсы районы
цёрджытён раарфё кодта РЦИ-Аланийы Сёргъ-
лёууёг Сергей МЕНЯЙЛО.

“Пищевик” байгом

— Рахизфарсы районёй
нё бёстёйы интерестё
хъахъхъёнынмё ацёуёг
дыууёсёдёйё фылдёр
адёймаджы хъёбатыр-
дзинадёй сёрыстыр
стём. Рёзгё фёлтёрён
фёзминаг уёвгёйё, не
'мзёххонтё се 'фсёддон

хёслёвёрдтё ёнтыст-
джынёй ёххёст кёнынц,
— загъта бёрнон адёй-
маг.
Ёдёппёт 100 тоннёйы

бёрц техникон фёрёзтё,
уёлёдарёс, хойраг ёмё
медицинон ифтонггёрзтё
кёдём хауынц, дёс хат-

тёй фылдёр ахём гума-
нитарон ёххуыс арвитыны
хъуыддагмё бар чи дары,
Фрайы-фырт уыцы адё-
мён бузныг загъта.

— Не 'мзёххонтё буз-
ныджы ныхёстё ёмё
нывтимё сывёллёттёй
ёрбафтёг фыстёджытёй
райгонд вёййынц, — зё-
гъы Фрайты Сослан.

БЁЗЗАТЫ Алинё

Рахизфарсы районёй

Районы сёргълёууёг ФРАЙТЫ Сосланы ныхас-
мё гёсгё, районы цёрёг 200 адёймагёй фылдёр
архайынц сёрмагонд ёфсёддон операцийы.

Ёфсёддон операцийы 
архайджытё

Ацы службё фадат рат-
дзён, 60 азёй уёлёмё
кёуыл цёуы ёмё асте-
нийё рынчын чи у, уыдо-
нён медицинон ёххуыс
бакёнынён. Ис дзы 25
бынаты, сё ёнёниздзи-
над дзы фидар кёндзысты
алы районтёй ёрвыст
адёймёгтё. Ёппёт
хъёугё фёрёзтёй центр
у ёххёст. Цалдёр бонмё
палатёты уёгъд бынёттё
нал баззад. Йё кусджытё
сёрмагонд ахуырты рёс-
тёг базыдтой  куысты су-
сёгдзинёдтё, рад дзы
хёссынц дыууё дохтыры
— бонёй, ёхсёв — рад-
хёссёг персонал.

"Ныридёгён центры
дзёбёх кёнынц 25 адёй-
маджы, службё кёны ам-
булаторон ёххуыс дёр,
республикёйы ис 8 гери-
атрион кабинеты. Лёмбы-
нёг цёст дарём хистёр
кармё, хъёугё медици-
нон ёххуыс исынц, куыд
ёмбёлы, афтё", — зёгъы

республикёйы ёнёниз-
дзинад хъахъхъёнынады
министр Тебиаты
Сослан.
Горётгёрон районы

рынчындоны сёйраг дох-
тыр Наниты Аскеры ны-
хёстём гёсгё, поликли-
никёйы арёзт цёуы реа-
билитацийы, дзёбёхгё-

нён процедурёты ёмё
физиотерапийы хайад,
ифтонг уыдзён ёнёмёнг
хъёугё кусёнгёрзтёй.

Архайд цёуы интернетёй
пайда кёнгёйё, уый рын-
чынён фадат дётты, гёх-
хёттытё хёдзарёй ёр-
барвитын ёмё снысан-
гонд бон центрмё ёрба-
цёуынён.

ХУЫБИАТЫ Ларисё

Ёнёниздзинад

Республикон гериатрион центр райдыдта кусын
Горётгёрон районы рынчындоны. Байгом региона-
лон проект "Хистёр фёлтёр"-ы фёлгёты.

Хистёр фёлтёрмё — 
цёстдард

Фёлё иуахёмы тыхст
уавёры бахаудта. Уёдмё
йыл азтё дёр рацыд, фё-
зёронд. Ставд лёдзёджы
кёроныл зёронд джебогъ
бакодта — цёмёй цъыф
кёнё салд зёххыл ма
фёбырыдаид. Ёмё уый
ёнцёйтты рацу-бацу код-
та кёрты, Йё цёст дардта
хёдзармё, фосмё,
амыдта кёстёртён, кём
цы кёнын хъуыдис, уы-
дёттё.

1942 азы фёззёджы
немыцаг фашисттё рёс-
тёгмё хицауиуёг кодтой
нё райгуырён хъёу
Толдзгуыны. Ёрцардысты
хъарм уётты, сё хицёут-
ты та сын уынгмё ратард-
той. Адёмёй кёмён йё
бон куыд уыд, афтё
мадзёлттё кодтой — чи
ныккёнды царди, чи са-
райы. Базже ёмё йё
цардёмбал, мё нана Ели-
са-Хъыбызон дёр бар-
ёнёбары сё дзаумёттё
уымёл ныккёндмё ный-
истой ёмё уым ёрвыстой
сё бонтё.
Хёдзары чи 'рцарди,

уыцы немыцаг афицертёй
сё иу суанг фыццаг бон-
тёй фёстёмё дёр йё
емынё федта мё бабайё.
Хъёуа-нёхъёуа, уёддёр-
иу ём йёхимё фёдзырд-
та ёмё уаты къулыл мё
фыд Зелимхан ёмё йе
'фсымёртё (фыдёй иу,
мадёй хицён) Тугъан
ёмё Иуаны хуызистытём
амонгёйё, фёрсын рай-
дыдта тызмёг хъёлёсёй,
уырыссагау ёрдёгцъёр-
рёмыхстытёй, адон чи

сты ёмё кём сты, зёгъ-
гё. Базже-иу ныхъхъус,
ницы ёмбарёгау куы афи-
цермё бакаст, куы иннё
немыцёгтём. Фёлё
иуахёмы, фашист ёй куы
нал уагъта, уёд йёхиуыл
нал фёхёцыд. Уый размё
цалдёр боны рынчын уыд,
ныр дёр  йё къёхтыл тых-
хёй лёууыд, йё сёр зыл-
ди. Йё цёст ахаста уаты
къуымтыл, дзаумёттыл.
Алцыдёр ёмтъеры, цъыф-
амёст... Йёхи къухёй
кёй фёарёзта, йё фырт-
ты тохы быдырмё кёцёй
арвыста, уыцы къёс ёл-
гъаг адём чъизийы бын
фёкодтой....
Афицер та ёнхъёлмё

каст дзуаппмё. Базже
ёвиппайды хуызисттём
йе 'нгуылдзёй ацамыдта,
стёй йё лёдзёг-джебогъ
афицермё рёхойёгау
фёцарёзта: "Мё фырттё
сымах хуызён ёрра сырд-
ты цёгъдынц, цёгъ-
дынц!.." Фашисттё сдзол-
гъо-молгъо кодтой, фё-
лёбурдтой зёронд лёг-
мё ёмё йё кёртмё рап-
пёрстой. Тыхтёй-амёлт-
тёй ма ныххылди йё
хуыссёнмё...
Ёндёр хуызы рауади

мё нана Елиса-Хъыбызо-
ны хъуыддаг. Нё йё хъыг-
дардтой немыцёгтё. Цё-
виттон, хуымётёг сал-
дёттёй сё иу уыдис ба-
кастёй — асёй дёр, цёс-
гомёй дёр Елисайы иу-
нёг  лёппу Зелимханы
халдих — уый дёр ахём
ёрыгон, цардбёллон,
цёрдёг. Зелимхан уыдис
хёцёг ёфсады, дзёвгар
рёстёг дзы ницы хабар
уыди, ёмё мад йёхицён
бынат нал ардта. Уыцы не-
мыцаг лёппуйы фыццаг
хатт куы федта, уёд цы-
дёр ёнахуыр ёнкъарён-
тё фёцагайдтой ныййа-
рёджы зёрдё. Хёстёг-
иу бацыди лёппуйы раз-
мё, ёдзынёг ём каст,
цыдёртё дёр ём-иу

сдзырдта фёлмён хъё-
лёсы уагёй. Исты дзё-
бёх хёринаг-иу куы скод-
та Елиса, уёд дзы немы-
цаг лёппуйён дёр хай ба-
хаста. Иу бон-иу ёй куы
нё федта, уёд-иу тыхсын
райдыдта мё нана. Лёппу
дёр куыд нё банкъардта-
ид уыдёттё ёмё йёхё-
дёг дёр архайдта, ёгъа-
тыр тох кёимё кодта, уы-
донёй сё иуы ныййарё-
джы истёмёй барёвда-
уыныл (чи ёмё кёд ба-
зыдта ёмё бамбёрста
хъысмёты фёзилёнтё!)
— ёрбахаста-иу ын куы
адджинаг, куы исты хё-
дзарыдзаума, суанг ма
йын иуахёмы ёвзист
къухдарён дёр балёвар
кодта... Ёз мёхёдёг гыц-
цыл лёппуйё хъуыды кё-
нын нё егъау алюминёй
къёрта, цёугёдонёй дзы
иу ёмё дыууё хатты не
схастон дон. Мё мад мын
дзырдта, уыцы къёрта
дёр, дам, дё нанайён уы-
цы немыцаг лёппу ёрба-
хаста...
Уый фёстё хъуыддаг

рауади афтё, ёмё Сырх
ёфсад райдыдта Ирыстон
знагёй сыгъдёг кёнын.
Сармадзанты нёрын ёмё
автоматты къёр-къёр
бёстё арыдтой. Иуахёмы
скёсёнырдыгёй сарма-
дзаны нёмыг ёрбатахт
ёмё немыцаг лёппу йе
'мбёлттимё цы акъоппы
бадти, уым фехёлд...
Немыцён сё сёр сё

кой сси, лидзынмё фесты.
Сармадзантё нал ёхстой.
Елиса, кёд ёй нё баба
нё уагъта, уёддёр ныц-
цыди уыцы акъоппы раз-
мё. Касти ёцёгёлон
ёдзард лёппуйы цёсгом-
мё ёмё йё цёссыгтёй
йёхи ёхсадта.

— Цы кёныс, Елиса,
цёуыл хъыг кёныс, уыдон
не знёгтё куы уыдысты?
— бафарста йё сыхаг ус-
тытёй чидёр.

— Кёд мёхи лёппу
дёр афтё... кёмдёр...
искёй зёххыл, — йё кё-
уын нё уромгёйё,
сдзырдта мё нана.
Ацы хабёрттё, куы бай-

рёзтён, уёд фехъуыстон
мё мад Катяйё, стёй нё
сыхы хистёртёй...

ХЁМЫЦАТЫ Морис

Уёлахизы бонмё

Мё фыды фыд Хёмыцаты Айдарухъы фырт Баз-
же цуанон лёг уыдис. Дыгуры ёмё Ассыйы кёмт-
ты цы ком, цы адаг нё басгёрста, ахём, ёвёццё-
гён, нал баззад. Уыдис ын бирё гуырдзиаг, кёс-
гон, балхъайраг лымёнтё, зыдта сын се 'взёгтё
дёр. Йё цотён арёх дзырдта иу адёмон
ёмбисонд: "Адёймаг цал ёвзаджы зоны, уал
лёджы у, уый уё рох макуы уёд".

"... Кёд мё лёппу дёр 
афтё.... кёмдёр..."

Уёлахизы 
78 азы
бонмё

1945 2023

Адёймаг ёмё экологи

1943 азёй райдыдта йё
куыстадон архайд. Куыста
скъолайы ёфсёддон ра-
замонёгёй, Бёстёзонён
музейы директорёй, ра-
йоны газет "Раздзоджы".
1946 — 1947 азты ахуыр
кодта Цёгат Ирыстоны
пединституты, 1948 азёй
1953 азмё — Мёскуыйы
Максим Горькийы номыл
литературон институты.
Уый фёстё куыста газет
"Рёстдзинад"-ы редак-
цийы, 1995 азёй — Радио
ёмё телеуынынады коми-
теты литературон — музы-
калон редакцийы хистёр
редакторёй.
Цёгёраты Гиго литера-

турёмё ‘рбацыд
Фыдыбёстёйы Стыр
хёсты фёстё.  Йе
'мдзёвгётё мыхуыргонд
цыдысты республикон га-
зеттё ёмё литературон
журналты: "Ногдзау", "Мах
дуг", "Фидиуёг". Йе
‘мдзёвгётё мыхуыргонд
ёрцыдысты ёрыгон ав-
торты иумёйаг чингуыты.
Цёгёраты Гигойы фыц-

цаг чиныг "Хёлардзинады
зарджытё" рацыд 1955
азы. Уырдём бацыдысты
йе 'мдзёвгётё хёлар-
дзинадыл, алы бёстёты
адёмон хъайтарты тых-
хёй. Йё дыккаг ёмбырд-
гонд хуыйны "Афтё рай-
гуырди зарёг". Уырдём
бацыдысты Гигойы ём-
дзёвгётё Райгуырён

бёстёйы, уарзондзинады
тыххёй.
Цёгёраты Гиго фыста

сывёллёттён дёр. Йё
чиныг "Ичъи" рацыд 1962

азы, чиныг "Нё бинонтё"
та фыст у кёстёр кары
скъоладзаутён.
Цёгёраты Гигойы дыу-

уё чиныджы рацыдысты
уырыссаг ёвзагмё тёл-
мацгондёй: "Дыхание"
(1963) ёмё "Папа, купи
облака"... (1967) Фёстаг
чиныг фыст у фыдуаг,
ёнёсёттон лёппу Мура-
ты, къулбадёг чызг Зарё
ёмё ёндёр сывёллётты
тыххёй.
Йё чиныг "Зымёгон

хъазт"-мё бацыдысты
райгуырён уёзёджы тау-
чел ёрдзы тыххёй фыст
ёмдзёвгётё. Уыдон

сывёллётты ахуыр кё-
нынц зёрдёхёлардзина-
дыл, ёнёсайд уёвыныл,
интернационалон  ёнкъа-
рёнтыл.
Цёгёраты Гиго Хуы-

бецты Раяимё ныф-
фыстой либретто оперет-
тёйён фёсивёдыл —
"Къулбадёг чызг".
Цёгёраты Гигойы поэ-

зийы зынгё бынат ахсы
поэмё "Нёмыджы раны-
хас Генералон ассам-
блейы". Мыхуыргонд ёр-
цыд "Мах дуг"-ы 1967 азы.
Уыцы поэмё фыст у
хёстёндзарджыты ных-
мё.
Цёгёраты Гигойы ём-

дзёвгётыл фыст ёрцыд
сёдё зарёгёй фылдёр.
Зарджытё систы йе
'мдзёвгётё: "Фыдуынд-
тё цы фёуой уёд?" "Ди-
динёг", "Уалдзыгон са-
гъёстё" ёмё ёндёртё.
Цёгёраты Гиго ён-

тыстджынёй кодта тёл-
мацгёнёджы куыст дёр.
Уый ирон ёвзагмё ратёл-
мац кодта уырыссаг, укра-
инаг, гуырдзиаг, сомихаг,
азербайджайнаг, цёцёй-
наг, мёхъёлон, кёсгон,
балхъайраг, дагестайнаг,
удмуртаг, чувашаг, буря-
таг, болгайраг, вьетнамаг,
польшёйаг поэтты ём-
дзёвгётё, ратёлмац код-
та Муса Джалилы ём-
дзёвгётё дёр.
Цёгёраты Гигойён йё-

хи ‘мдзёвгётё дёр хаст
ёрцыдысты ирон авторты
иумёйаг ёмбырдгёнд-
тём: Эстонийы, Цёцёны,
Мёхъёлы, Кёсёг-Бал-
хъары, Дагестаны ёмё
ёндёр рётты. Поэты ём-
дзёвгёты ёхсёз ём-
бырдгонды уырыссаг ёв-
загмё тёлмацгондёй
мыхуыры рухс федтой бы-
нёттон ёмё мёскуыйаг
рауагъдёдты.

— Иван, абон нё экологи цы уавёры
ис, уый амонын никёмён хъёуы. Йё
аххосаг та йын рагёй фёстёмё дёр
агуырдтам завод "Электроцинк"-ы
куысты. Ныр дзы фервёзтыстём. Исты
аивта хорзёрдём? 

— "Электроцинк" кёй сёхгёдтой, уый
иуёй хорз у, уёлдёф афтё тынг нал
хъёстё кёны, уыцы буаргъёдтё зёхмё
ёмё донмё нал цёуынц, фёлё иннёмёй
та, уыцы бынат нырма "рынчын" у ёмё,
адёймаг уыцы чъизиты тыххёй дзуапп кё-
мёй ёрдома, уый нал ис. Уыдон, чъизи куыд
кодтой, афтё аразгё дёр. Завод уыд урай-
лаг компанийы, ёмё афардёг сты. Ныр мах
лыггёнинаг фарстаты уыдон аххосджын нал
сты.  

1990-ём азты уыцы бынаты сбёрёг код-
той, зёххы арф кёйонг чъизи у ёмё йё ал-
фамбылай хёдзёрттё цы уавёры сты, уый.
Ёмё сё зёрдё бамёгуыр. Зёхх 80 санти-
метры бынмё йедзаг уыд уёззау згъёртёй:
ртут, кадмий, зды… Уыдон адёймагён сты
тынг тёссаг, уёлдайдёр кадмий: куы сём-
бырд вёййынц буары, ёмё сё адёймаг
уайтагъд нё рахаты, стёй та байрёджы
вёййы. Адёймаг кёнё ёвиппайды азё-
ронд вёййы, кёнё низты бын фёвёййы.
Дохтырты бон дёр хъёстё ёрдзы ныхмё
ницы у. Заводы уыцы фёзён арёзт куы ни-
цы ‘рцёуа, йё зёхх ремедиацигонд куы нё
‘рцёуа, уёд уавёр фыддёр кёндзён. Ис
цалдёр варианты. Зёгъём, фиторемедиа-
ци. Садзыс, тауыс уым сёрмагонд зайёгой-
тё, ёмё уыдон зёххы хъёстё уёлёмё си-
сынц. Афтё цалдёр азы, ёмё зёхх ссыгъ-
дёггонд вёййы. Ахём зайёгойты куы
‘ркёрдынц, уёд сё басудзынц, Фёлё сё
мидёг бирё згъёр вёййы, уый та нё
судзы, ёмё сё кёцыдёр бёстётё пайда
кёнынц. Куыд фёзёгъынц, иу ёхстён
дыууё тёрхъусы. Ахём хуызы сыгъдёггонд
цёуы зёхх. Фёлё махмё ныртёккё уыцы
куыст нё цёуы.
Ныртёккё раздёры "Электроцинк" ис

нёхи горёты балансыл, фёлё уыцы "уёз-

зау" зёххыл нёй хёдзёрттё, рёвдауён-
дёттё, скъолатё аразён. Хъавыдысты дзы
райдайёны цыдёртё саразынмё, ёмё мах
сё ныхмё рацыдыстём. Уым цалынмё
ссыгъдёг уа, уёдмё дзы ницы аразён ис.
Уыцы фёзуатыл цы ёртё рёвдауёндоны
ис, уым зёххы уёлцъар систой ёмё йё
нёхи республикёйы ёндёр ран акалдтой.
Уырдём та ног сыджыт баластой. Иуёй,
зёххы чъизи уёлцъар раивынён уый фаг
нёу, иннёмёй та, цы уёлдай у, хъёстё
сыджыт нёхимё фёнды иу ран хъыгдарёд,
фёнды иннё ран… Уыцы рёвдауёндётты
сывёллёттён 1991 азы сё сёрыхъуынтыл
сбёрёг кодтой дёс хатты фылдёр здыйы
ёмвёзад. Дыууё азы нём бакуыста ног
программё сывёллёттё ёмё сывёрджын
сылгоймёгты организм бёрёг кёнынён,
ёмё йын тынг хорз фёстиуджытё уыд, фё-
лё, завод куы сёхгёдтой, уёд уый дёр ёх-
гёд ёрцыд. 
Заводы ацыды фёстё уым стыр кёритёй

цы буаргъёдтё баззад, уыдон дёр цардён
тынг тёссаг сты. Райдайёны дзы дзёвгар
аластой, фёлё нырма бирё сты. Куыд ра-
бёрёг, афтёмёй ма сё мидёг пайдайаг
буаргъёдтё бирё ис, ёмё уёд пайдадёр
уаид сё ауёй кёнын, кёнё нёхимё уыцы
ёппарёццёгтё куыстгёнёг завод саразын. 
Ахём уавёр уыд Уыналы дёр. Раздёры

куыстуётты радиоактивон хъёстё ёппа-
рёццёгтё кёдём ёмбырд кодтой, мёнё
хвостохранилище кёй хонынц, уыцы цад,
уыдон сисын ёмё сё спайда кёныны
бёсты сё зёххы бын баныгёдтой. Уыцы
чъизитё та зёххы бын дёттём ахъарынц,
кёсёгтё йё хёрынц, кёсёгты — адём.
Йё уёлцъарыл цы кёрдёг сзайы, уый дёр
хъёстё вёййы, фос ёй хёрынц, фосы
дзидза — адём, ёмё афтё дарддёр. Ёр-
дзы алцыдёр у кёрёдзиуыл баст. Раздёр
ма уёлдёфы хъёстёдзинад бёрёг кодтой
уынгты ёвёрд сёрмагонд прибортёй, уы-
дон дёр советон цардимё  аивгъуыдтой.

— Куыд зонём, афёмёй Терк бахауд
Уёрёсейы стырдёр цёугёдёттё Обь,

Волгё, Амур, Днепр, Енисей, Урал, Дон,
Цёгатаг Двина ёмё Колымайы ном-
хыгъдмё йё чъизидзинадёй. Хъуыды
йё кёнын, Терк иу — дыууё азы размё
бахауд национ проект "Экологи"-йы ног
федералон программё "Оздоровление
бассейна реки Терек", зёгъгё, уый
фёлгётмё. Ау, уыцы проекты чи ар-
хайы, уымён йё уавёр хуыздёр нёу?

— Уыцы проекты фёлгёты Терк сыгъдёг
кёнынён бирё мадзёлттё арёзт цёуы,
фёлё уый фаг нёу. Уый райгуыры  Тырсы-
гомы мит ёмё цъититы дёттёй, рацёуы
Цёгат Ирыстоныл, Кёсёг-Балхъарыл, Цё-
цёныл, Мёхъёлыл ёмё Дагестаны баиу

вёййы Хъаспы денджызимё. Уёдё, куыд
уыныс, афтёмёй йё сыгъдёгдзинад ёр-
мёст махёй аразгё нёу. Суанг Тырсыго-
мёй дёр сыгъдёгёй нё рацёуы. Уым
хъёууон хёдзарадён бирё куыстуёттё ис,
ёмё сё химикатты чъизи уырдём цёуы.
Саразын нё хъёуы Терчы институт. Уый
тыххёй та куырдиат арвыстам бёстёйы
Президент Владимир Путинмё, ёмё нын
бар радта. Уый тыххёй рахицён кёндзысты
ёхцайы фёрёзтё. Терчы институт нысан
кёны, Терк цы фёзуёттыл цёуы, уыдоны
ёмхуызон архайд. Алы ран дёр дзы ём-
бёлгё оргёнтё сё тыхтё хъуамё баиу кё-
ной ёмё дзы чи зёхх бёрёг кёна, чи
спъиртуадзён заводты куыст, чи доны сыгъ-
дёгдзинад ёмё афтё дарддёр. Уыцы про-
ектмё ма хауы цёугёдонён йё фёрстё
сфидар кёнын дёр. Мах нё ёнамонддзина-
ды аххосджын стём нёхёдёг. Чъизи дон
экологийы уавёрыл тынг кёй ахады, уый
зонгёйё, уёддёр алчидёр кёны йёхи
пайдайы мёт. Иу аст ёмё ссёдз спъир-

ты заводы нём ис, ёмё дзы сыгъдёг-
гёнён техникон фёрёзтё ис ёрмёст-
дёр ёртёйён, иннётём нёй, уымён
ёмё тынг зынаргъ сты. Диссаг уый у,
ёмё се ‘ппёт дёр сты Терчы былтыл. Уё-
дё, кёй зёгъын ёй хъёуы, сё чъизи дёр
уырдём калынц. Ёхсёвыгётты сусёгёй
акусынц, боны сё ахгёнынц, цыма ницы
аразынц, афтё. Ёмё уый бёргё ёнцон ба-
зонён у, дон ёмё рухсы нымайёнтём ёр-
кёсгёйё… Афтё фосёргёвдёнтён дёр
сё чъизы цёуы Теркмё. Уыдон чи хъуамё
бёрёг кёна? Цёстдарёг оргёнтё. Уыдон
та сты прокуратурё, санэпидемнадзор, рос-
природнадзор, Экологийы министрад… Мах-
мё уавёр куы фёхуыздёр уа, уёддёр ин-
нё регионты дёр ууыл куы нё бацархайой,
уёд дзы ницы аивдзён.

— Цёгат Ирыстон хъуыстгонд у йё
сыгъдёг нуазыны дёттёй. Куыд сыгъ-
дёггонд ёмё бёрёггонд цёуынц нё
донгуырёнтё?

— Донгуырёнтё махмё цалдёр ис, ёмё
ёдзух бёрёггонд цёуы сё хёрзхъёддзи-
над. Ис сын хъахъхъёнджытё, уыдон ёнё-
хицауёй фёуадзён нёй. Сёрмагонд служ-
бётё та сё бёрёг кёнынц, сыгъдёг ёй
кёнынц хлорёй. Уымён ёмё донгуырёны
исты чъизи куы бахауа, уёд йё бёллёх ан-
хъёвздзён ёнёхъён республикёйыл.
Ёцёг та ам дёр хётёлтё бамбыдысты,
рёстёгёй-рёстёгмё атонынц, кём сё
чъизы бахауы, ёмё стыр зындзинёдтё ёв-
зарын кёнынц адёмён. Зёронд хётёлты
хуынчъытёй бирё нуазыны дон сёфы ёмё
ма адёммё йе ‘мбис хёццё кёны. Афтё-
мёй цёрджытём сидём сыгъдёг нуазыны
доныл ауёрдыны тыххёй.

— Уынгты куы акёсай, уёд чъизийы
бын фестём. Уый, кёй зёгъын ёй хъё-
уы, нё культурёйыл дзурёг у. Фёлё
адём бынтон аххосджын дёр куыд сты,
дё бырон кёдём аппарай, уый дын куы
нё уа, уёд?

— Нёй нём, хъыгагён, бырёттё бакусы-
ны практикё. Сисём ёй хъёуты. Цы фёкё-
ной сё бырон. Цёмёй фётк уа, уымён
хъёуы фадёттё аразын. Бырондёттё
ёвёрын, рёстёгыл сё ласын. Кённод сё
калынц быдырты, цёугёдётты… Уым цынё
чъизитё вёййы, ахём нёй. Уыдоныл фёуа-
ры мит, къёвда, ёмбийынц, ёмё сё дон
зёххы бынмё ласы, ёмё та кёдём ба-
хауынц? Нуазыны дёттём, баиу вёййынц
зайёгойтимё. Зёххы бын сыгъдёггёнёг
техникё нём рёстмё куы кусид, уёд бёр-
гё хорз уаид, фёлё ёнёхъён Уёрёсейы
дёр ёдзёллаг уавёры сты. Уыдон зын
фарстатё сты, ёмё сём хицауады ‘рдыгёй
хъусдард куы нё уа, уёд ахуыргёндты бон
ницы у.
Нё бырётты полигонтё кём сты, уым сё

бакуыстгёнёг завод куы уаид, фёсарёнты
куыд у, афтё, уёд уавёр хуыздёр уаид.
Уым сё дих кёнынц ёфсёйнагёй, гёххёт-
тёй ёмё сё пайда кёнынц, быронён дык-
каг цард радтынц. Уый у стыр пайдайы
хъуыддаг. Махмё та дзы уёлёнгай цыдёр-
тё амбырд кёнынц, зёгъём, хъёбёр гёх-
хётт, хуызджын згъёртё, иннё бырон
ёнёкуыстгондёй зайы.

— Кёддёр газеты кастён, нёхи сту-
денттёй чидёр целлофан ёмё пласти-
кёйён дыргътё ёмё халсартты лёма-
рёнтёй ног  биоёрмёг ёрхъуыды код-
та, кёцы тагъд пырх кёны ёмё ёр-
дзён зиан ницы хёссы. Фёлё та
рёстёг рацыд, ёмё никуыцёйуал ра-
зынд.

— Уымёй райдайёны пайдагонд цыд.
Тагъд пырх кёны, уый раст у, фёлё, куыд
сбёрёг кодтам, афтёмёй уыцы лёмарён-
тё дёр пайдайаг ёрмёг не сты, ёрдзён
къаддёр зиан нё хёссынц. Ёппёты хуыз-
дёр у, раздёр дуканиты кёмёй архайдтой,
уыцы гёххёттёй пайда кёнын, фёлё уый
та тынг зынаргъ у, бирё хъёд бахъёудзён
цёгъдын, ёмё хёдзарадён стыр зиан ёр-
хёсдзён.

— Абон дёр рох никёмёй у Хъолайы
цъитийы трагеди. Цёмёй ахём ёна-
монддзинадёй дарддёр хызт уём, уый
тыххёй исты арёзт цёуы?

— Уыцы фыдбылыз куы ‘рцыд, уый размё
бирё азты дёргъы, мёнё мониторинг кёй
хонынц, уымёй пайдагонд нал цыд. Советон
дуджы фёстё ферох сты бирё хорз
хъуыддёгтё, хъусдарёг сём нал уыд, афо-
ныл сё нё базыдтой, ёмё ахём трагеди
ёрцыди. Цъитийён та йё хъуыддаг афтё у,
ёмё рёстёгёй-рёстёгмё бамбырд вёй-
йы ёмё йын иу хатт ёнё ракёлгё нёй.
Ныр Геофизикон институт хёхтыл сёвёрдта
дистанцион прибор, ёмё дардёй цъититы
змёлдмё сё хъус дарынц. Цы датчиктё
ёвёрд ыл ис, уыдон хёхты уавёр бёлвыр-
дёй ёвдисынц экраныл. Гыццылдёр
фезмёлыд, уёд уайтагъд бёрёг вёййы.

— Иван, ныртёккё хорзёй ницыуал
фехъусдзынё, ёвзёр уавёры ис нё
экологи дёр. Фёлё уёддёр газеткёс-
джыты зёрдё цёмёй барухс кёнис?

— Ирёттё сё равзёрдёй абонмё
уыдысты хёстон адём, фёлё ёрдзы ных-
мё хёцын нё хъёуы, ёххуыс кёнын ын
хъёуы. Мах ёй куы хъыгдарём, уёд нын ёй
цалдёр ахёмёй бафиддзён. Нё экологи
сыгъдёг куы уа, уёд нём туристтё дёр
фылдёр цёудзён, нё цард фёрныг
уыдзён, адём та — ёнёниз.

— Бузныг!

Ныхас ныффыста ДЖУСОЙТЫ Нинё

Уалдзёг йё тёмёны бацыд, райхъал ёрдз, ёмё зёрдё рухс кёны. Уёл-
монц хъуыдытыл нё бафтауынц Ирыстоны ёвзистхуыз цъититё, фынккал-
гё ёхсёрдзёнтё, ёрдзы алёмёты диссаджы нывтё… Адёймаг ёрдзёй исы,
йё уды дзёбёхён ёй цыдёриддёр хъёуы, уый. Фёлё йын йёхёдёг та цы
дётты? Хъыгагён, ёппындёр ницы, зиан йеддёмё. Уыцы лыггёнинаг
фарстатыл бирё азты чи архайы, ёрдз ёмё экологи бахъахъхъёнынмё стыр
ёвёрён чи бахаста, уыдонёй иу у техникон наукёты доктор, профессор,
Уёрёсейы сгуыхт эколог ЁЛБОРТЫ Иван. Кадджын ахуыргондыл 14 ап-
релы сёххёст 80 азы, ёмё йын уый фёдыл газет "Рёстдзинад"-ы коллек-
тив зёрдёбын арфё кёны.

“Цы уавёры сты абон республикёйы ёрдз, экологи ёмё сё бахъахъхъё-
нынён цы арёзт цёуы?” — Уый фёдыл у нё ныхас  Ёлборты Иванимё.

Юбилей

“Федтон ёз мёхи цёстытёй...”
Цёгёраты Гигойы райгуырдыл сёххёст 100 азы 

Поэт, тёлмацгёнёг Цёгёраты Гиго рай-
гуырд Цёгат Ирыстоны Алагиры. 1942 азы
каст фёцис Дзёуджыхъёуы фистёгёфсёддон
училищё, ёмё йё арвыстой Сталинграды
фронтмё минёхсён ротёйы командёгёнёджы
хёдивёгёй. Йё хёстон сгуыхтдзинёдты тых-
хёй хорзёхджын ёрцыд Фыдыбёстёйы
хёсты 1-аг ёмё 2-аг къёпхёнты ордентё ёмё
бирё майдантёй. Уёззау цёфы фёстё 1942
азы Сырх Ёфсады рёнхъытёй уёгъдгонд
ёрцыд.

Нё зёхх
Дёуыл, нё зёхх, мё нысанмё цёуын,
Мё ныфс дё ды, мё бёллиц дё, мё кад дё,
О, цал хатты ёз сёмбёлдтён дёуыл,
Уёддёр мё уарзт дёумё нё кёны къаддёр.
Зёгъём, рёстёгмё нал тавы дёу хур,
Зёгъём, ёртах дём нал хауы нё арвёй,
Нё ауадзин дёу ацёуын зынггур,
Мё зёрдёйён дё батавин йё хъармёй. 
Къёвдайау дём кёлид мё цёнгтёй хид,
Ёз дён дёуён, нё цытджын зёхх, нё дарёг.
Мёнмё ыздах ды иудадзыг дёхи,
Дё цард — мё зонд, мё къух ёмё мё зарёг.

Зёххон 
стъалытё

Нёй нё зёххён иунёг уысм дёр бадён,
Хъарм у уый зёххон стъалыты рухсёй,
Уыцы зёххон стъалытё сты адём,
Ис сын иу ном: амондхёссёг кусёг,
Уыцы цёдис фидар у. Нё хёлы,
Иу хъуыддагыл, иу фидёныл кусынц.
Уыдоныл ёз иудадзыг ёмбёлын
Ёмё сын сё зёрдёты цёф хъусын.

Къостайён
Ды, Къоста, дё мёгуыр адём, Ирён
Канд поэт нё уыдтё, фёлё арт дёр. 
Уарзтой дё, рёсугъд зарёгау, бирё,
Ёмё се 'фхёрд зёрдёты ёрцардтё.
Цардау махён иудадзыг ёгас дё,
Дунейён дёр ссис дё фёндыр зонгё.
Рёстёг цас фылдёр ныхъуыры азтё,
Уыйас нын кёныс ды та ёвзонгдёр.

Хуры скаст
Бацыдысты тёхаг цъиутё ерысы, — 
Чи ныккёна аивдёр йё зарджытё.
Цъити дёр йё салд бынатёй фенкъуысыд
Ёмё комён абырыд йё нарджытём

Дзёбидырты сыкъатён сё къёрццытё
Аскъёфта тёлтёг дымгё йё базыртыл.
Се 'мбёхст рёттёй ратахтысты уёрццытё 
Ёмё систой цъёх кёрдёгыл хъазынтё.

Мёлдзыджытё раккуырстой ёд хызынтё,
Дидинджытё айдзаг ысты бындзытёй.
Дысоны хёрзфынты фёстё уызынтё
Кёрдёджы хъыдзы кёнынц сё сындзытёй.

Кёлмытё дёр рахылдысты хурвёрстём,
Малты змёлынц кёсёгтимё хёфсытё,
Тёрхъустён сё фынтё дзурынц рувёстё,
Къодёхтыл сё тых ёвзарынц ёрсытё...

Ёрдзён радта уыцы хъазт
Хуры скаст

Абон дёр 
ёнкъарын

Цёфтёй мё чи рахаста хёстёй,
Мёлётёй чи ратыдта мён,
Ёз уый нё федтон уёд мё цёстёй:
Мё цёфтёй саугуырм уёд уыдтён.
Фёлё ма абон дёр ёнкъарын
Мё буарыл уый хъарм къухты фёд.
Куы йё бауид мё бон ыссарын,
Ёз ын ныхъхъёбыс кёнин уёд.

Уыцы цин
Адёмы цин арвы бын дёр нал цыд,
Стыр Уёлахиз... Хёсты арт ныххуыссыд,
Гъе уёдёй ныр цал дёс азы рацыд,
Уыцы цин ма нём гъе ныр дёр хъуысы.

ЦЁГЁРАТЫ Гиго

Ёрдзы хорзёх нёхицёй аразгё у 

Ёз фёдзурын хёсты тыххёй,
Уымён ёмё уыдтён хёсты. —
Уёдё уыцы зынты тыххёй
Чи зёгъдзёни, чи, мё бёсты.

Федтон ёз мёхи цёстытёй,
Топпы дзыхёй зынг куыд калди.
Хёдтёхёг лыстёг сёстытёй
Зёхмё судзгёйё куыд хауди.

Нёмгуыты зёй пиллон калгё
Хъёутыл, горёттыл куыд зылди,
Дётты сёрты, хидтё халгё,
Знаг ёгъатырёй куыд цыди.

Федтон ёз мёхи цёстытёй,
Лёг йё уд куыд иста нёууыл.
Знаджы сармадзан тёстытёй
Доны былгёрон куыд лёууыд

Тугёй сырх куыд дардтой дёттё,
Хъёд куыд тахт хёрдмё ысхъистёй,
Уацары нёхи салдёттё
Знаджы салдётты куыд истой.

Федтон ёз мёхи цёстытёй,
Танк мё нёмгуытёй куыд сыгъди. 
Ме 'хсаргарды сонт дзёхстытёй
Немыцаг салдат куыд лыгъди.

Знаг йё маргёйдзаг дзёмбытёй
Сабиты хурхыл куыд хёцыд.
Мах партизанты нёмгуытёй
Знаг фёсчъылдымы куыд мёцыд.

Федтон ёз мёхи цёстытёй,
Не стыр Уёлахиз куыд гуыры,
Буарыл гранаттё бёстытёй
Танчы бынмё лёг куыд бырыд.

Арвыстон ёз ме 'взонг азтёй 
Цалдёр хёсты стыр цырены.
Уыцы зынтён, уыцы мастён
Нал фёнды мён, нал, сё фенын.

Федтон ёз мёхи цёстытёй

Ёрмёг бацёттё кодта АБАЙТЫ Эдуард



Домашние соления: 
квашеная капуста, маринованная 

капуста  с  куркумой и с 
болгарским перцем, 

свекла по-грузински, соленые огурцы
и помидоры.

ТЕЛ.: 
8-906-188-38-83.

Продается 2-комнатная квартира.
Адрес: г. Дигора, 

ул. Кибизова, 6, кв. 5.
Тел.: 8-909-476-15-44.

РЕКЛАМЁ, ХЪУСЫНГЁНИНЁГТЁ

Барадон фётк Юбилейон равдыст

Дзёуджыхъёуы "Аланыс-
тон"-ы ныхмёлёууёг уыдис
Астраханы командё "Вол-
гар". Фембёлд цыдис Гроз-
найы сёйраг стадион "Ах-
мат-арена"-йы, ёмё фысы-
мыл нымад уыдис "Ала-
ныстон". Уыцы бон йё рён-
хъыты фёзмё рацыдысты:
№1 — Ростислав Солда-
тенко, №15 — Хъоцыты
Хетёг, №19 — Бутаты Ал-
лон, №4 — Хъёцмёзты
Сослан, №80 — Хосонты
Хетёг (79 минутыл — Хё-
дарцаты Батрадз —
№10), №11 — Цоциты
Алан (65 минутыл —
Гуырцъыты Батрадз —
№7),  №77 — Хёбёлаты
Алан (65 минутыл — Цё-
раты Алан — №22), №20
— Артур Галоян (46 мину-
тыл — Хусаин Норчаев —
№9), №73 — Максим
Петров (46 минутыл —
Заур Тарба — №93), №14
— Ислам Машуков, №99
—Николай Гиоргобиани.
Хъазты фыццаг ёмбисы

командётё рауадысты ём-
дых. Пурти алайнёгтём
кёд фылдёр рёстёг уы-
дис, уёддёр уазджытё
уыдысты къёрцхъус ёмё
сё дуармё бацёуёнтём
хёстёг тёссаг уавёртё
саразын бирё нё бантыст,
фёлё уёддёр сё ныб-
бырстытёй иуы 12-ём ми-
нутыл "Аланыстон" хъазты
хыгъд байгом кодта. Артур
Галоян фёзы галиу фарсёй
пурти дёсны лёвёрд ба-
кодта уазджыты иварон
фёзмё, ёмё йём уым ит-
тёг хорз фёцарёхст Нико-
лай Гиоргобиани. Уазджыты
дуармё, чъылдыммё лёу-
гёйё, уый йё сёрёй пурти
хъахъхъёнджытё ёмё
дуаргёсы иувёрсты сё
дуары фёмидёг кодта. 

"Аланыстон" размё ра-
цыд 1:0-ёй, фёлё уый
ахаста 33-ём минутмё.
Уазджытё сё архайд фё-
цырддёр кодтой ёмё, кёд
фысымты дуармё хёстёг
бабырсын сё къухы арёх не
'фтыд, уёддёр сёхи бацё-
уёнтём дёр баирвёзын
фёзындёр.

33-ём минутыл уазджы-
тё ацарёзтой ёвиппайды
ныббырст, ёмё сё размё-

бырсёг Артем Денькин
дзуаппон гол бакъуырдта
"Аланыстон"-ы дуары.
Хыгъд ссис 1:1.
Дыккаг таймы алайнёгтё

сё архайд фёрёвдздёр
кодтой. Иу иннёйы фёдыл
арёзтой ныббырстытё.
Хёстёг уыдысты хыгъд сё-
хи пайдайён раивынмё:
Ислам Машуков, Артур Га-
лоян, Хусаин Норчаев, Нико-
лай Гиоргобиани, фёлё та
иу хёрзчысыл сё цёфтё
нал фёрёстмё сты.
Ахём уавёры та уазджы-

тён сё хъул сах абадт. 75
минутыл сын фадат фёцис

"Аланыстон"-ы дуарёй 26
метры дарддёрёй иварон
цёф ныккёнын. Уыцы цёф-
мё алайнёгты иварон фё-
зы иттёг хорз фёцарёхст
уазджыты хъахъхъёнёг Да-
нилё Козлов ёмё пурти
фысымты дуарыхызыл сём-
бёлын кодта. "Волгар" раз-
мё рацыд 2:1-ёй.
Хъазты кёронмё ма, цы

15 минуты баззад, уыдоны
алайнёгтё ёнёрынцойё
тырныдтой хъазты цыд сёхи
пайдайён рацаразынмё.
Сё ныббырстытёй иуы
83-ём минутыл уазджытё,
Гуырцъыты Батрадзы уром-
гёйё, хъазты фётк фе-
хёлдтой, ёмё сё тёрхон-
гёнёг фёивар кодта.

20 метры дёрддзёфёй
Гуырцъыты Батрадз пурти

сёмбёлын кодта уазджыты
дуары уёллаг къуымы.
Хъазты хыгъд ссис 2:2, фё-
лё алайнёгтё тырныдтой
ёрмёстдёр уёлахизмё,
ёмё ма сын цы 7 минуты
ёмё уёлёмхасён цыппар
минуты баззад, уыдоны са-
рёзтой къорд ныббырсты.
Уазджытён бантыст уыцы

ныббырстёй сё дуар
бахъахъхъёнын, ёмё хъазт
ахицён 2:2 хыгъдимё.

"Аланыстон"-ы сёйраг
тренер Олег Василенко
хъазты фёстё пресс-кон-
ференцийы загъта: "Хъазт
2:2-йё кёй ахицён, уый
хардзау кёсы махмё. Ма-
хён уыдис зынгё фылдёр
гёнёнтё, фёлё нын фыл-
дёр голтё бакъуырын кёй
нё бантыст, уый хъуыдыйаг
у, ёмё йыл кусдзыстём.
Нё ныхмёлёуджытён уы-
дис ёрмёстдёр дыууё гё-
нёны, ёмё сын фёрёст-
мё сты. Мах бузныг зё-
гъём нё иузёрдион
фарсхёцджытён ёмё ныр
архайдзыстём уыдоны
фёндиаг нё хъазт аразы-
ныл".

"Аланыстон"-ы рёнхъы-
ты, 79-ём минутыл фёзмё
Хёдарцаты Батрадз кёй ра-
цыд, уый ёхсызгон уыд фут-
болуарзджытён. Батрадз
дёргъвётин рёстёг дзё-
бёх кодта йё раздёры
цёфтё ёмё, ныр хъазён
фёзмё кёй рацыд, уый
ныфс дётты, куыдфёстё-
мё йё раздёры ёмвё-
задмё кёй схиздзён ёмё
та йё сёрён ёмё уынд-
джын хъазтёй футболуарз-
джыты зёрдётё кёй рухс
кёндзён.

"Аланыстон" йё иннё
радон хъазт акёндзён 21
апрелы уазёгуаты
Ярославлы "Шинник"-имё.

27-ём туры командёты
хъёзтытё ахицён сты ахём
хыгъдтимё: "Аланыстон"
— "Волгар" — 2:2, "Енисей"
— "Балтикё" — 1:1, "Уфа"
—"Акрон" — 0:0, "Родинё"
— "Динамо-Махачкала" —
2:0, "Рубин" — "Шинник" —
3:0, "Волгё" (Ульяновск) —
"Арсенал" Тула) — 0:0, "Ка-
мАЗ" — "Велес" (Москва) —
0:2, "Нефтехимик" — "Крас-
нодар-2" — 3:0, "ПФК
Хъубан" —"СКА-Хабаровск"
— 2:2.

БАСКАТЫ Уырызмёг

Уёззау ёмё уёл-
дай уёззаудёр фыд-
ракёндтё саразыны
тыххёй, ахёстоны
фёбадыны фёстё чи
рауёгъд, Дыгуры
районы  мидхъуыд-
дёгты хайады дёл-
хайёдты кусджытё
районы цёрёг 150
ахём адёймагёй
фылдёр бабёрёг
кодтой.

Амынд куыст ёххёст
кёнгёйё, барадхъахъ-
хъёнджытё ныхас код-
той раздёры ахст
адёймёгты хиуёттё
ёмё сыхёгтимё дёр.
Пъёлицёйы хайады
кусджытё раздёры
ахст адёймёгтимё
профилактикон ныхас
кодтой. Ацы куыст ёх-
хёст кёныны рёстёг
раргом сты "Адми-
нистративон барад-
хёлдтыты тыххёй" ко-
дексы 19.24 статьяйы
("Административон гё-
рёнтё ёмё адми-

нистративон цёстдар-
ды заман фидаргонд
хёстё не 'ххёст кё-
нын") амынд адми-
нистративон барад-
хёлдтытё.
Уымёй уёлдай, Ды-

гуры районы мидхъуыд-
дёгты хайады фёндо-
нёй амынд районы
тёрхондонмё бар-
выстой администрати-
вон  цёстдарды ём-
гъуыдыл бафтауыны
ёмё уёлёмхасён гё-
рёнтё сфидар кёныны
тыххёй куырдиат.

Нё уацхёссёг

Парламенты сёрдар
Тускъаты Таймураз
сфёлдыстадон бёрёгбоны
архайджытён цы хъуыдытё
фехъусын кодта, уыдоны
мидис ёнгом баст уыд нё
удварны хёзнатё ёмё ис-
ториимё:

"Дзбойты Михалы
куыстытё нё ёфтауынц
нё историйыл хъуыды кё-
ныныл, нё адёмы мидду-
нейы ёвёрёнтё куыд ёр-
цёуой хъахъхъёд, ууыл.
Ууыл ахуыр кёны йё фё-
стагётты дёр. Ёрёджы
уыдтён йе сфёлдыстадон
ёрмадзы, федтон йё фырт
Арсены куыстытё ёмё
бамбёрстон, йё фыды
хъуыддаг дарддёр хёццё-
гёнёг кёй ис, уый. Йё
куыстыты ис нё историон
идейё, сарёзт сурётты
ирдёй ёвдисы адёй-
маджы удыхъёд, йё ахаст
цардмё. Михалы куыстытё
аив кёнынц Ирыстоны
зёхх". Юбилярён радта
РЦИ-Аланийы Парламенты
Кады гёххётт.

"Нывгёнёг иу куыст куы
саразы, ёмё йын ёй адём
куы зоной, уёд уый хъёба-
тырдзинадыл нымад у.
Дзбойты Михалён та цал
ёмё цал ахём куысты зо-
нынц адём!" — загъта йё
раныхасы Мёргъиты Тай-
мураз — Нывгёнджыты
цёдисы сёрдар.
Юбиляры сфёлдыстады

фёдыл дарддёр йё

хъуыдытё фехъусын кодта
Цыбырты Людвиг:
"Ирыстоны сфёлдыстады
хуызтёй ёгас дунейы нё
нывгёнджытёй фылдёр

никёцы адёмыхатты ми-
нёвёртты зонынц. Сё иу у
Дзбойты Михал. 50 азёй
фылдёр лёггад кёны рес-
публикёйы аивадён, йё
алы къахдзёф дёр баст
у ёгъдауимё. Бирё йын
бантыст Ирыстоны хорзё-

хён, ёмё ма йын уымёй
фылдёр бантысёд".
Зёрдёмёхъаргё ны-

хёстё зёлыдысты, бирё
азты кёй зоны ёмё ёмцег
кёны, уыцы адёймёгтёй,
йё ахуырдзаутёй. 
Республикёйы адёмон

поэтессё Гуырдзыбегты
Иринё бакаст сёрмагон-
дёй Михалы юбилеймё
фыст ёмдзёвгё, сфёлды-
стадон бёрёгбоны мадза-
лы зёлыдысты ирон мело-
дитё, акодта сё Культу-
рёйы колледжы адёмон
инструментты оркестр.

ХУЫБИАТЫ Ларисё,
авторы ист къамтё

Хёдзары 
хицау чи у?

АААА
дто мидёгмоймё ба-
цыд иу усмё. Йё
цардёй разы бёргё

уыд, цалынмё сём йё усы
мад нё фёзынд, уёдмё. Ус
хъахбай, налат разынд. Йё
ныхас ёппынёдзух уыдис
уыцы иугъёдон: "Хёдзары
хъуамё уа иу хицау, иу уы-
наффёгёнёг, ёмё уый
дён ёз". Уёлдай сыбыртт
кёнын никёй уагъта, уёл-
дайдёр сиахсы. Лёг тыхсын
райдыдта, йё хъёстытё йе
'мбёлттён фёкодта. Уёд иу
бон доны был бадынц, дзё-
бёх анызтытё кодтой, ёмё
лёппутёй иу афтё зёгъы:
Адто, лёг дё ёви уыг дё? 

— Лёг дён, уёдё цы
дён. Уёдё ма дё иухатт
лёджы тёф ракёлёд.
Стъол тымбыл къухёй ных-
хой! Ам хицау чи у?
Уыцы хъёлдзёг ёмё

ныфсджынёй хёдзармё ба-
цыд, хёрёндоны ёрбадт
ёмё йё усмё дзуры: "Ам
хицау чи у? — стъол тымбыл
къухёй ёрхоста ёмё хъё-
рёй. — Кёй зёгъын ёй хъё-
уы, ёз!" Йё ныхас кёронмё
нёмё фёци, афтё усы мад
дуарёй ёрбахызт. — Цы
загътай, цы? — уыцы иу
тъёлланг фёкодта. Сиахс
хорзау нал фёци ёмё ма
ныллёг ризгё хъёлёсёй
сдзырдта: 

— Цёй, хъазён ныхас зё-
гъён дёр нёй. 

Сёрибар

ИИ
у лёг бинонты хъуыддаг
бакодта ёмё йын куыс-
ты ног фатер радтой фа-

рёстём уёладзыджы. Иу цалдёр
мёйы фёстё сём йё усы мад
фёзынди. Ёрбынёттон. Бинон-
тём йе 'взаг хёццё кёнын бай-

дыдта, уынаффётё йёхимё исы,
сиахсён дёр зонд амоны. Лёгён
йё бон куы нёуал уыдис, уёд ёй
иу райсом йё ёфцёгготёй бал-
къонмё радавта, йё сыхаг лёгтё
дёр йё фёйнёфарс сё бал-
къонты тамако дымынц. Усы
ёфцёгготыл хёцы, афтёмёй
сыхёгты фёрсы: "Вано, ды дё
усы мадён цы бакуыстай?"

— Бёласыл ёй ёрцауыгътон.

Гиго, ды та цы бакуыстай дё усы
мадён? — Ивылд доны йё бап-
пёрстон! Кёсыс! Адон ёппын-
дёр тёригъёд нё зонынц. Ёз та
уал дё сёрибарёй уадзын.

Хёрёгсаст

ИИ
рон адём ма фылдёр
цуанёй куы царды-
сты, уыцы рёстёг иу

лёг, мёгуыргомау цёрёг, би-
рё фёцуан кодта, фёлё ни-
цёуыл сёмбёлд сырды 'гъ-

дауёй. Изёрмё хёстёг иу
обауыл йёхи ёруагъта, чысыл
мё фёллад ёрцёуа, зёгъгё.
Хъёуырдыгёй райхъуыст
хъёлёба. Кёсы, ёмё бирёгъ
сывёллоны фескъёфы хъёд-
мё. Фёлтёрд цуанон ёрхъа-
выд ёмё бирёгъ — дё фыд-
гул дёр афтё. Сывёллоны
фыд тарстхуызёй йё разы
алёууыд.

— Хорз лёг, мё иунёг са-

бийы мын аирвёзын кодтай,
хорзёй дын цы фёуон? Ницы
дын бавгъау кёндзынён, ис
мём, цёрёг лёг дён.
Цуанон ницы сфёрёзта зё-

гъын.
— Уёдё ахсёв ахъуыды

кён ёмё райсом ацафон,
фылдёр дё чи уарзы, уыимё
ам сёмбёл. Цы зёгъай, уый
дын мёнёй. 
Цуанон ёнафонмё йё би-

нойнагимё фёрахъуыды-
бахъуыды кодтой, цы хъуаг
ёййёфтой, уыдон ёрымы-
сыдысты. 
Обауыл ёнхъёлмё кёсынц

сё хёрзгёнёгмё. Уый фё-
стиат кодта. Цуанон йё усмё
дзуры: “Гыццыл ёрхуыссон,
тынг фёллад дён”. Ёмё уай-
тагъд афынёй. Уалынмё лёг
уыцы хорз арёзтёй фёзынд.
Усён йёхи бацамыдта. Цуа-
нон фынёй кёны. Лёг усимё
ныхёстыл фёци. Йёхи йын
бауарзын кодта. Сылгоймаг
сразы ис йё ус суёвыныл.
Фёлё, дам, цуаноны та цы
фёкёнём? — Хъыгдарыны
хос, ёндёр нын куы ницы у,
ёмё йё амарём, — загъта
лёг.

— Куыдёй? 
— Мёнё дын хъама, ёмё

йё цёв.
Ус йё лёджы сёрмё хъама

систа. Ардауёг ныхъхъёр
кодта:

— Кёдём ёй марыс?!
Цуанон фехъал. Кёсы, ёмё

йё усы къухы хъама. — Стыр
бузныг, сдзырдта йём нёл-
гоймаг, — хорз лёг, мё лёп-
пуйы мын кёй фервёзын код-
тай, уымёй. — Фёлё уыныс,
ёз та дын дёхи фервёзын
кодтон. Ныр  стём хёрёг-
саст. 

МАМИАТЫ Таймураз, 
ёхсёнадон уацхёссёг

Йё алы къахдзёф дёр
баст у аивадимё

Нывгёнджыты цёдисы равдыстыты залы байгом
зындгонд скульптор ДЗБОЙТЫ Михалы юбилейон
равдыст. Архайдтой дзы республикёйы парламент,
хицауад, культурё ёмё ёхсёнады минёвёрттё,
йё ахуырдзаутё ёмё йе сфёлдыстадён  стыр аргъ
чи кёны, уыцы адёймёгтё.

Ахуд ёмё фылдёр фёцёрай

Профилактикон
ныхас

Футбол

Рамбулын сын нё бантыст
Уёрёсейы фыццаг къорды футболон чем-

пионаты командётё ивгъуыд сабаты акодтой
27-ём туры хъёзтытё.

Командётё Хъ Р Ё Х П О

1. Балтикё 27 14 12 1 46-23 54

2. Рубин 27 13 11 3 42-24 50

3. Енисей 27 11 12 4 35-26 45

4. Аланыстон 27 12 9 6 43-30 45

5. Волгар 27 10 10 7 31-25 40

6. Динамо (Махачкала) 27 9 10 8 18-20 37

7. Арсенал 27 10 7 10 33-33 37

8. СКА-Хабаровск 27 9 9 9 40-33 36

9. КамАЗ 27 9 9 9 28-27 36

10. Нефтехимик 27 9 9 9 24-24 36

11. Шинник 27 10 6 11 31-33 36

12. Акрон 27 7 14 6 28-28 35

13. Родинё 27 9 8 10 29-32 35

14. Хъубан 27 8 7 12 30-31 31

15. Велес 27 8 4 15 27-42 28

16. Уфа 27 6 7 14 25-35 25

17. Волгё 27 4 10 13 19-36 22

18. Краснодар-2 27 5 6 16 17-44 21

"Хивёнд 
чызг" —

Дзёуджыхъёуы
Абон Хуссар Ирыстоны

паддзахадон драмон театры
артисттё цыбыр гастролон
балцы сты Дзёуджыхъё-
уы.
Хуссарирыстойнаг ар-

тисттё Тёбёхсёуты Ба-
лойы номыл академион те-
атры сценёйыл изёры 18
сахатыл равдисдзысты Уи-
льям Шекспиры пьесё
"Хивёнд чызджы" бынду-
рыл ёвёрд спектакл (ре-
жиссер-ёвёрёг — Челёх-
саты Эдуард).
Спектаклы сёйраг ролтё

ахъаздзысты — Хаситы
Сослан ёмё Натия Чохе-
ли. Уыдонёй уёлдай,
спектаклы архайдзысты —
Пёррёстаты Дмитри,
Джиоты Сослан, Мёргъи-
ты Ингё ёмё иннётё.
Театры пресс-службёйы

минёвары ныхасмё гёсгё,
спектакл синхроны хуызы
тёлмац кёндзысты уырыс-
саг ёвзагмё. 

Нё уацхёссёг

Цёгат — Хуссар

